ՀԻՄՆԱՎՈՐՈՒՄ
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ  ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և գնման գործընթացը կազմակերպելու մասին» Հայաստանի Հանրապետության կառավարության որոշման նախագծի (այսուհետ նաև՝ Նախագիծ) ընդունումը պայմանավորված է Հակակոռուպցիոն մասնագիտացված դատարանների շենքային պայմանների ապահովման և Երևան քաղաքի Թևոսյան փողոցի թիվ 4 հասցեում Հարկադիր կատարումն ապահովող ծառայության նոր ավտոկայանատեղիի կառուցման, առկա շինության վերակառուցման/հիմնանորոգման, տարածքի բարեկարգման նախագծանախահաշվային փաստաթղթերի մշակման խորհրդատվական ծառայության ձեռքբերման անհրաժեշտությամբ: 
2․Ընթացիկ իրավիճակը, խնդիրները և առաջարկվող կարգավորման բնույթը
«1228․ Հակակոռուպցիոն քաղաքականության մշակում, ծրագրերի համակարգում և մոնիտորինգի իրականացում» ծրագրով «Հայաստանի Հանրապետության 2023 թվականի պետական բյուջեի մասին» օրենքով նախատեսված է 2,700․0 մլն դրամ, որից 1,200․0 մլն դրամը՝ Հակակոռուպցիոն դատարանի գործունեության համար անհրաժեշտ շենքի կառուցման համար։ Աջափնյակ վարչական շրջանի «Սպանդարյան» կայարանի երկաթգծին հարակից 15 հեկտար մակերեսով հողատարածքում Հակակոռուպցիոն դատարանի գործունեության համար անհրաժեշտ շենքի կառուցման համար 2022 թվականին իրականացվել են երկրաբանական հետազոտության ծառայություններ՝ պարզելու  համար արդյոք հողամասը հանդիսանում է հուշարձանային գոտի։ Երկրաբանական հետազոտություններն ավարտվել են, և պետք է շրջանառվի կառավարության որոշման նախագիծ, որով նշված հուշարձանը կհանվի Հայաստանի Հանրապետության Երևան քաղաքի պատմության և մշակույթի անշարժ հուշարձանների պետական ցուցակը հաստատելու մասին ՀՀ կառավարության 7 հոկտեմբերի 2004 թվականի N 1616-Ն որոշմամբ հաստատված ցանկից, ինչից հետո միայն հնարավոր կլինի ստանալ շինարարության թույլտվությունը և մեկնարկել շինարարական աշխատանքները։

Մինչև Աջափնյակ վարչական շրջանի «Սպանդարյան» կայարանի երկաթգծին հարակից 15 հեկտար մակերեսով հողատարածքում շենքի կառուցումը, Հակակոռուպցիոն վերաքննիչ դատարանի գործունեությունն ապահովելու համար, ՀՀ քաղաքաշինության կոմիտեի պատվիրատվությամբ 2021 թվականից սկսած իրականացվում է Երևանի Աջափնյակ համայնքի Արա Սարգսյան 5/1 հասցեում տեղակայված շենքի վերակառուցման շինարարական աշխատանքները: 
Հարկ է նշել, որ 2022 թվականին Երևանի Աջափնյակ համայնքի Արա Սարգսյան 5/1 հասցեում տեղակայված շենքի վերակառուցման շինարարական աշխատանքներն ամբողջությամբ չեն ավարտվել, որը պայմանավորված է շինարարական աշխատանքների կատարման ընթացքում նախագծման առաջադրանքի փոփոխությամբ /ԲԴԽ առաջարկությամբ նախատեսված Հակակոռուպցիոն առաջին ատյանի դատարանի փոխարեն նշված շենքում տեղակայվելու է Հակակոռուպցիոն վերաքննիչ դատարանը՝ 12 դատավորով/, ինչի արդյունքում նախագծանախահաշվային փաստաթղթերն ամբողջությամբ լրամշակվել են և կատարվել են անհրաժեշտ բոլոր փոփոխությունները, ինչն էլ իր հերթին հանգեցրել է պայմանագրով նախատեսված աշխատանքերի ծավալների փոփոխության անհրաժեշտության և պայմանագրի կատարման ժամկետների վերանայման: Ընդ որում, ՀՀ կառավարության 2023 թվականի փետրվարի 2-ի թիվ 129-Ն որոշմամբ Հայաստանի Հանրապետության քաղաքաշինության կոմիտեին թույլատրվել է Երևանի Աջափնյակ համայնքի Արա Սարգսյան 5/1 հասցեում տեղակայված շենքի վերակառուցման կապալային աշխատանքների ձեռքբերման համար 2021 թվականի հոկտեմբերի 18-ին «Թիվ 1 Շինվարչություն» բաց բաժնետիրական ընկերության հետ կնքված N «ՀՀՔԿ-ՀԲՄԱՇՁԲ-21/2» պայմանագրով հաստատված աշխատանքների կատարման օրացուցային գրաֆիկով սահմանված վերջնաժամկետը սահմանել 2023 թվականի օգոստոսի 15-ը ներառյալ:
Հաշվի առնելով այն հանգամանքը, որ 2022 թվականի ընթացքում՝ ի կատարումն նախագծման առաջադրանքի փոփոխության, նախագծող ընկերության կողմից իրականացվել են նախագծանախահաշվային փաստաթղթերի լրամշակման աշխատանքներ, որի արդյունքում կազմվել է նաև նոր նախահաշիվ։ Կապալառու ընկերության հետ կնքված պայմանագրի ծավալաթերթ-նախահաշվում կատարվել են անհրաժեշտ բոլոր փոփոխությունները, հիմնական նախագծով նախատեսված որոշ ծավալների ճշգրտումներ և լրացումները, ինչի արդյունքում պայմանագրի գինն անհրաժեշտ է ավելացնել 72 387 576 ՀՀ դրամով։
Հաշվի առնելով վերոգրյալը և այն հանգամանքը, որ շինարարական աշխատանքներն անհրաժեշտ է ավարտին հասցնել 2023 թվականին, անհրաժեշտություն է առաջացել  2023 թվականի պետական բյուջեում  կատարել վերաբաշխումներ և նշված օբյեկտի համար նախատեսել 2022 թվականին չիրացված և ավելացվող ֆինանսական միջոցները՝ շինարարական աշխատանքների համար 321 253 286 ՀՀ դրամ (ներառյալ 72 387 576 ՀՀ դրամ ավելացումը), տեխնիկական հսկողության համար 9 896 924 ՀՀ դրամ (ներառյալ 2 230 061 ՀՀ դրամ ավելացումը[image: image2.png]


 և հեղինակային հսկողության համար 1 361 272 ՀՀ դրամ գումարներ։
Միևնույն ժամանակ, հաշվի առնելով այն հանգամանքը, որ ավելացված գումարը գերազանցում է պայմանագրի արժեքի 10%-ը՝ որոշման նախագծում Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի 3-րդ և 57-րդ կետերի համաձայն նախատեսվել  է դրույթ, որով կթույլատրվի ՀՀ քաղաքաշինության կոմիտեին   շինարարական աշխատանքների (2021 թվականի հոկտեմբերի 18-ին կնքված NՀՀՔԿ-ՄԱՇՁԲ-21/2 պայմանագիր) և տեխնիկական հսկողության ծառայության (2021 թվականի հոկտեմբերի 12-ին կնքված N ՀՀՔԿ-ԳՀԽԾՁԲ-21/2 պայմանագիր) պայմանագրերում կատարել ավելացում՝ պայմանագրի գնի մինչև 20%-ի չափով։

Բացի վերոգրյալից, Հայաստանի Հանրապետության կառավարության 17.06.2022 թվականի թիվ 890-Ա որոշման հիման վրա ք. Երևան, Թևոսյան 4 հասցեում գտնվող 1.08272 հա մակերեսով տարածքը և 1202.28 քառակուսի մետր մակերեսով շինությունները ամրացվել են Արդարադատության նախարարության Հարկադիր կատարումն ապահովող ծառայությանը (այսուհետ՝ Ծառայություն)։

Կառավարության հիշատակված որոշման հիման վրա Ծառայության կողմից իրականացվել են վերը նշված գույքի տեխնիկական վիճակի զննության, չափագրման աշխատանքներ, ինչպես նաև նշված գույքի նկատմամբ Ծառայության իրավունքների պետական գրանցման համար անհրաժեշտ գործողություններ։ Նշված տարածքում նախատեսվում է իրականացնել շինարարական աշխատանքներ, մասնավորապես՝ Ծառայության կողմից առգրավված տրանսպորտային միջոցների համար կայանատեղիի կառուցում, ինչպես նաև առգրավված այլ գույքի և սարքավորումների պահպանման համար պահեստային շինությունների վերակառուցում։ 

ՀՀ քաղաքաշինության կոմիտեի և «ՆՅՈՒ ԱՐՏ ՆԱԽԱԳԻԾ»  սահմանափակ պատասխանատվությամբ ընկերության միջև 2023 թվականի հունվարի 13-ին 
N ՀՀՔԿ-ԳՀԽԾՁԲ-22/28 ծածկագրով կնքվել է Երևան քաղաքի Թևոսյան փողոցի թիվ 4 հասցեում նոր ավտոկայանատեղիի կառուցման, առկա շինության վերակառուցման/հիմնանորոգման, տարածքի բարեկարգման նախագծանախահաշվային փաստաթղթերի մշակման խորհրդատվական ծառայության մատուցման պետական գնման պայմանագիրը, որի համաձայն՝ մատուցման ենթակա ծառայության գինը կազմում է 12 320 000 դրամ: Միաժամանակ, Քաղաքաշինության կոմիտեի կողմից ներկայացված գրության համաձայն՝ փորձաքննության ծառայության համար կպահանջվի 1,050,000 ՀՀ դրամ:

Հաշվի առնելով վերոգրյալը նախագծով առաջարկվում է Աջափնյակ վարչական շրջանի «Սպանդարյան» կայարանի երկաթգծին հարակից 15 հեկտար մակերեսով հողատարածքում Հակակոռուպցիոն մասնագիտացված դատարանի շենքի կառուցման համար նախատեսված գումարներից նվազեցնել 345,881․5 հազ․ դրամ և ուղղել Երևանի Աջափնյակ համայնքի Արա Սարգսյան 5/1 հասցեում տեղակայված շենքի վերակառուցմանը՝ 332,551․5 հազ․ դրամ և Երևան քաղաքի Թևոսյան փողոցի թիվ 4 հասցեում Հարկադիր կատարումն ապահովող ծառայության նոր ավտոկայանատեղիի կառուցման, առկա շինության վերակառուցման/հիմնանորոգման, տարածքի բարեկարգման նախագծանախահաշվային փաստաթղթերի ձեռքբերմանը՝ 13,370․0 հազ․ դրամ։ 
Կառավարության որոշման նախագծով առաջարկվող նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա։
3.Ակնկալվող արդյունքը
Նախագծի ընդունման արդյունքում կապահովվի Հակակոռուպցիոն մասնագիտացված դատարանի գործունեության համար Երևանի Աջափնյակ համայնքի Արա Սարգսյան 5/1 հասցեում տեղակայված շենքի հիմնանորոգումը և Հարկադիր կատարումն ապահովող ծառայության նոր ավտոկայանատեղիի կառուցման, առկա շինության վերակառուցման/հիմնանորոգման, տարածքի բարեկարգման նախագծանախահաշվային փաստաթղթերի մշակման խորհրդատվական ծառայության ձեռքբերումը։ 
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:
5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեի եկամուտների և ծախսերի փոփոխության չի հանգեցնի:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է Հայաստանի Հանրապետության կառավարության 2021-2026թթ. ծրագրի 5.3 և 5․5 կետերին, մասնավորապես, Հակակառուպցիոն դատարանի շենքային պայմանների ապահովմանը, հարկադիր կատարման ոլորտի համընդհանուր բարեփոխմանը, անմիջականորեն առնչվում է Հայաստանի Հանրապետության դատական և իրավական բարեփոխումների 2022-2026թթ․ ռազմավարությանը և դրանից բխող գործողություններին ծրագրին, հակակոռուպցիոն ռազմավարությանը և դրա իրականացման 2019-2022 թվականների միջոցառումների ծրագրին։ 
